
Επιμνημόσυνος Ευχή Γενοκτονίας Ποντίων 

Εὐχή ἐπιμνημόσυνος ἐπὶ τῇ γενοκτονίᾳ τῶν 

Ποντίων 

 

Κύριε Ἰησοῦ Χριστὲ ὁ Θεὸς ἡμῶν, ἡ πηγὴ τῆς 

ζωῆς καὶ τῆς ἀθανασίας, ὁ εἰπὼν, ὅτι «Ἐγώ εἰμι ἡ ζωὴ 

καὶ ἡ ἀνάστασις, ὁ πιστεύων εἰς ἐμὲ κἂν ἀποθάνῃ ζήσε-

ται», ὁ διὰ τοῦ σταυρικοῦ σου θανάτου καὶ τῆς τριημέρου 

ἐγέρσεώς σου καταργήσας τὸν ἀρχαῖον ἐχθρὸν ἡμῶν 

διάβολον καὶ τὸ κέντρον αὐτοῦ, τὸν θάνατον, ὕπνον 

πρόσκαιρον εἶναι ἀποδείξας, ὁ καλέσας ἡμᾶς διὰ τοῦ 

τιμίου βαπτίσματος γενέσθαι μέλη τίμια τῆς  Ἐκκλησίας 

σου εἰς κληρονομίαν ζωῆς αἰωνίου, καὶ εἰπὼν «αἰτεῖτε 

καὶ δοθήσεται ἡμῖν· κρούετε καὶ ἀνοιγήσεται», Σύ, 

Κύριε, ἐπάκουσον ἡμῶν σήμερον δεομένων σου ὑπὲρ 

τῶν μακαρίων ψυχῶν πάντων τῶν κεκοιμημένων καὶ 

ἀοιδίμων προγόνων ἡμῶν τῶν ἐν τῷ Πόντῳ 

τελευτησάντων ἀπ’ αἰώνων, ἰδίᾳ δὲ τῶν ἐπ’ ἐσχάτων 

ἀδίκῳ καὶ μαρτυρικῷ θανάτῳ παραδοθέντων ὑπὸ τῶν 

ἀντιχρίστων καὶ ἀσεβῶν κατὰ τὴν γενομένην ἐκεῖ 

Γενοκτονίαν, ἕνεκεν τοῦ ὀνόματός Σου καὶ τῷ ἀθώῳ 

αἵματι αὐτῶν ποτισάντων, ὡς τὸ πάλαι ὁ δίκαιος Ἄβελ, 

τὴν μαρτυρικὴν Ποντιακὴν γῆν.  

Σὺ Κύριε, Θεὸς εἰρήνης καὶ ἡ αὐτοειρήνη ὤν, καὶ 

ἡμᾶς θέλεις ἐν εἰρήνῃ διάγειν καὶ πολιτεύεσθαι. Ἡμεῖς 

δὲ διὰ τὰς ἁμαρτίας ἡμῶν ὑπὸ τοῦ μισανθρώπου διαβό-

λου κινούμενοι ἐχθροὶ κατ’ ἀλλήλων γινόμεθα ἀνοήτως 

καὶ φονεῖς τῶν ἀδελφῶν ἡμῶν ἀποδεικνύμεθα, 

κληρονομοῦντες ὡς μισθὸν τὴν ἀπὸ σοῦ διάστασιν καὶ 

τὴν αἰωνίαν κόλασιν.  

Διό, Κύριε, δεόμεθά σου ἐκτενῶς· ἀνάπαυσον 

τὰς ψυχὰς τῶν ἀδίκῳ καὶ μαρτυρικῷ θανάτῳ τελευτη-

σάντων ἐν φόνῳ μαχαίρας, ἐν πικραῖς ἐξορίαις, ἐν 

ἀπανθρώπῳ αἰχμαλῳσίᾳ, ἐν φρικτῇ ἀγχόνῃ, ἐν 

ἀδοκήτῳ πνιγμῷ ὑδάτων καὶ ἐν παντὶ ἑτέρῳ 

θανατηφόρῳ τρόπῳ, ἀειμνήστων προπατόρων, 

πατέρων, μητέρων καὶ ἀδελφῶν ἡμῶν ἐν Πόντῳ, 

ἀρχιερέων, ἱερέων, ἱερομονάχων, ἱεροδιακόνων, 

ἀνδρῶν, γυναικῶν, παιδίων τε καὶ βρεφῶν, 

προεστώτων, διδασκάλων, γνωστῶν τε καὶ ἀγνώστων, 

καὶ ἀντὶ τῆς παρούσης ζωῆς, ἣν ἀδοκήτως καὶ ἀδίκως 

ἐστερήθησαν, ἀπόδος τὴν ἄφθαρτον καὶ μόνιμον δόξαν 

τῆς αἰωνίου Βασιλείας σου, ἔνθα ἡ χαρὰ τῶν κανεὶςθο-

ρώντων τοῦ σοῦ προσώπου τὸ κάλλος τὸ ἄῤῥητον, 

πρεσβείαις τῆς Παναχράντου σου Μητρὸς καὶ Δεσποί-

νης ἡμῶν Θεοτόκου τῆς Ὑπερευλογημένης Σουμελι-

ωτίσσης καὶ πάντων τῶν ἀπειροπληθῶν Ἁγίων τῶν ἐν 

Πόντῳ εὐαρεστησάντων σοι. 

Δὸς δέ, Φιλάνθρωπε Δέσποτα, καὶ ἡμῖν τοῖς κα-

τὰ σάρκα ἀπογόνοις τούτων τὴν χαρὰν τοῦ ἰδεῖν καὶ αὖ-

θις τὴν ἐπαναλειτουργίαν τῶν ἐν τῇ ἀλησμονήτῳ 

Πατρίδι ἁγιασμάτων σου, σεβασμίων Μονῶν, ἱερῶν 

ναῶν, καὶ προσκυνημάτων, ἅτινα κατηρημώθησαν καὶ 

εἰς ἀφανισμὸν παρεδόθησαν ἀσεβῶς καὶ ἀναμένουσιν 

ᾐχμαλωτισμένα τὴν ἀναγωγὴν αὐτῶν εἰς τὴν ἀρχαίαν 

δόξαν, δωρούμενος εἰρηνικὴν καὶ θεοφιλῆ τὴν ἐφεξῆς 

διάπλευσιν τοῦ πολυκυμάντου καὶ πολυταράχου 

πόντου τοῦ βίου τούτου εἰς κληρονομίαν τοῦ ποθητοῦ 

Παραδείσου ἐν τῇ ἐπουρανίῳ καὶ μονίμῳ πατρίδι τῆς 

ἄνω Ἱερουσαλήμ, ἔνθα δόξα, τιμὴ καὶ προσκύνησις 

προσάγεταί σοι ἀσιγήτως σὺν τῷ Ἀνάρχῳ σου Πατρὶ καὶ 

τῷ Παναγίῳ καὶ Ζωοποιῷ σου Πνεύματι.  

 

Ἀμήν. 


